
Tulou atu dear Friend, Tulou

know this cloth is layers of care

selfless, generous, consistent, humble. care

it is softened fibres of inner plant flesh

once and still the pathway of nourishing waters, to and from heaven turned hands of green.

its creation offers wisdom for living. makes spaces of healing. embraces meditative lines of learning.

the muscles of many given. beaten together again and again. again Tulou

this cloth is layers of fragile, mysterious, ancient and unfinished stories

warm, loving, life and death embracing. story

transforming in the balance of cleansing waters, of joyful sun, of trust & truth, of time around

and around. many songs sung. many lives touched. it is treasure to many and trauma for some

laughter ripples out and tears flow in. an ocean of visual language.

physically translated in many forms. temporary. poetically a lifelong dance with ‘enough’

this cloth

an invitation to search, to exchange, to struggle, to serve, to celebrate

and in honouring others, participate. shaping its fondly practiced patterns, its rhythms, its harmonies

not ours to each hold away, to own alone, to claim for gain, or maintain... the same.

separated, defined, controlled, lifeless, poisoned. Tulou.

in fragments of tata to fullness of tapestry... our many cloths are an understanding,

an intention, a valued burden of grace, a patient prayer

marked with layers of memory, responding. forgiving. moving and changing

declaring our dependence

to nurture, to love

Tulou atu. Tulou.

unfold its care courageously.

By Ebonie Fifita-Laufilitoga Maka

Na masi e taka mai na kuli ni kau ka 
basoga na yacana ena Pasivika me 
vaka na: siapo, ngatu, masi, hiapo, 
kapa, nemasitse, aute kei na ‘ahu.
Era okati mera iyau vakamareqeti 
nira vuki buli, vakavoui, moici ka 
wasei ena solevu.

Na maroroi 
ni masi ena 
iwalewale 
vakavanua

E gumatua vakaoti na ikau ni serekali nei Radau 
o Ebonie Fifi ta-Laufi litoga Maka baleta na mana 
kei na veibalebale titobu e umana na masi ena 
veivanua vakapasifi ka. 

Sa ikuri ni veitataunaki vei keda na 
dauveivakasalataki, vuvale kei na itokani na 
maroroi kei na vakaraitaki ni masi yavutaki ena 
kilā kei na vuku nei radau Ebonie.

E yavutaki na veitataunaki qo mai na itovo 
vakavanua, veiwekani, vata na veiyaloni kei na 
iyaubula.

•  Mo veisemati ka veiwaseitaka na masi o 
taukena kei ira na kena radau. E vavani tu 
ena masi na ivakavuvuli kei na veivakasama 
uasivi ka rawa nira sereka vei iko eso na kedra 
ivakavuvuli vuni .o ira na kena radau. Na masi 
era buli mai na iyaubula kara veiwekani vinaka 
vakai ira, so era buli mai na ka tani ka waki 
vata kei na ka e bulia na tamata se veika eso 
era voli mai na sitoa kara sega ni maroroya na 
iyaubula. 

•  Na masi me dau vakacagina vakawasoma. 
Me sigani e tautuba me qoroi tale ga kina, 
vakayagoyagotaka vinaka ena iboro se 
kesa dina, ka botana ena yabia ni tavioka. 
Ni solevaki vakavuvale na cakacaka qo sa 
rawa ni ivurevure ni gauna talei me lesuvi na 
italanoa ni veisoqo eso a muria mai na masi. 

E rawa tale ga mo kerea na veivuke ni dua na 
kena radau.

•  Me dau vavani na maisi ena ruku ni ibe, 
ibenivalagi se meteresi me yagoyago vinaka 
ka tadede vakavinaka na gauna e vakaliligi se 
dumuki kina. Veisosomitaki ira vagauna me so 
e vakaraitaki, ka so mera vavani toka.

•  E gumatua na masi ni dumuki se vakaliligi. 
Mo qarauna me qara sobu na isema ni kena 
lalaga me kua ni soqona na duka. Ena maroroi 
vakavinaka ka vukea me bula dede ni vaqo. 

•  Mamaroroi: Na yavu e dokai kina na kena lobi 
ka maroroi tani vakamatau. Sa itovo matau ni 
veivuvale mera vavana ena nodra imocemoce 

NA SAMU MASI KEI NA KESAKESA E TAURA NA GAUNA KA UMANI TU 
KINA NA VEITALANOA KEI NA IVAKAVUVULI MATALIA KA YAGA. NA 
MASI E BULI MAI NA LEWE NI KULI NI MASI.

na iyau ni solevu se veisā. Na ka au kila baleta 
na taunamu kei na masi oya me muri vinaka 
ga na kena ilobilobi nibera ni vavani. E ka ni 
vakamatautaki. Na matanikesa e lobi e loma. 
E duidui na kena ikidikidi ena soqo vakavanua. 
Duidui na kena iwalewale vei duidui na 
tamata. E ka bibi ga me veirogocitaki na kena 
dokai kei na kena maroroi.

	� Na kena ilobilobi tale ga ena vakatautaki mai 
na meteresi se ibe e vavani kina, se na kato 
ena tawani kina, se na tikinisulu me sole kina. 
Na neirau isolesole vakatokai na Ivi keirau dau 
veirogocitaka kei Peci na kedra ilobilobi me 
muria na kena raba, matanikesa kei na soqo a 
vakayagataki kina.E tiko na ivakarau matau ni 
kedra lobi kevaka e isolesole levu se lailai ka 
na veibutuyaki toka na yava me maroroi na we 
ni ilobi. 

•	� Mo qarauna na suasua, kakana, ivāvā kei 
na motoka vakavo kevaka o yalo savu mo 
vakauturagataka e dua na soqo levu, Qo na 
veivakamenemenei me vaka na masi e vau 
ena tolo ni dua na vunikau, me ibutubutu, se 
me ciciva na tolili. Nanuma deivaki ni sega 
ni vakataratutu na vinaka se dei ni masi ena 
ivakavakayagataki vaqo, ka na rairai yaga me 
veisau na kena ivakavakayagataki ni oti.

•	� Mo ciqoma tiko ni kevaka e sau levu na masi 
o volia, na kena isau vakailavo rau sega ni 
veiraurau dina. E salamuria tu na masi na 
yalosavu kei na solibula. Mo kidavaka talega 
kevaka e toso cake na gadrevi se veivolitaki ni 
masi, e sega sara nira dau vakila na kena yaga 
o ira na tea kei ira na samuta tiko mai vanua. 

E VEIRAURAU KEI NA MASI NA KESA DINA GA ME VAKAYAGOYAGOTAKA VAKAVINAKA,  
E RAWA NI TAURI NA YABIA ENA TAVIOKA BUTA ME BOTANI KINA.

Na taqomaki kei na maroroi ni  
nomu masi
Na masi e buli mai na ka bula ka vuqa na kena 
meca me vaka na rarama, na suasua, na kena 
vuki tarai, na kena daramaki se taurivaki, na duka 
eso kei so na mataqali boro se ibena gaga.

Na Rarama
•	� Na rarama e meca ni masi, vakabibi na kena 

koya tabogo se UV. E itakataka levu ni UV na 
matanisiga. E koto talega ena cina vulavula kei 
na so na cina kasi na UV. E rawa ni vakavuna 
talega na siyawa totolo ni kesa kei na kasere ni 
masi na cina ramase sivia. 

	� Tabonaka na masi mai na cina ramase kei na 
rarama ena nomu ologa vakamatau.

Na katakata kei na draki tunumaka
Na masi e vesuka ka sereka talega na suasua ena 
cagi. E rawa ni tadre se sigogo na masi ena vuku 
ni tunumaka se veisau ni draki. Sega ni dede ena 
rawa ni kasere se kadresu na masi.

E kilai o Niu Siladi kei na vanua vakapasivika nira 
vanua tunumaka me lai sivia na 70%. Ni sivia e 
65% na tunumaka sa vakavuna na tete ni tutubu. 
Eda veimecaki kei na tutubu ka vakaleqā talega 

Na kena maroroi 
vakamatau 
vakabalavu

Oqo ga eso na idusidusi yavutaki mai 
na ivakarau ni mamaroroi ena Vale 
ni Yau Makawa me tokona tikoga na 
maroroi vakabalavu ni masi. E umani 
kina na veimeca eso ni masi kei na 
sala mo sabaya. Wili tale ga kina 
na iwalewale matau ni kedra tarai, 
maroroi kei na sala mera vakaliligi kina 
e vale.

Me kua ni sogobututaki na masi ena yavu 
se lalaga e tautuba ni vale. Vakacaginataka 
na veikovate se kato era sogobutu, se 
vakayagataka na irinicagi se ivakamatenicagi 
me yavalata na liwa ni cagi.

Na Tutubu
E ririkotaki na tutubu kevaka e takava na masi 
baleta e sa niu ga kei madrai na kena qua laivi.

•	� E rawa talega mo solega na masi ena dua na 
isulu vavaku, tawana ka vesuka vinaka ena 
palasitika ka maroroya ena katoniwaililiwa me 

NA MASI E RAWA NI KADRESU RAWARAWA 
MAI NA VEIVEISAU NI DRAKI.

na ituvaki ni masi. Ni tete na tutubu ena lai 
kakana ina lewe ni masi ka rawa ni vakavuna me 
yagoyagoca kina.

•	� Maroroya na masi e loma ni dua na kato kau 
se kateni me isasabai mai na suasua. Tiko tale 
ga na taga lalai ni silica gel me biu e loma ni 
kato kau se kateni me yalana na tunumaka me 
kua ni yacova na 60%.

	� Mo raica me maroroi na masi ena rumu 
mamaca ena vulaibatabata se na rumu 
malumu ena vulaikatakata.Me yawaki na 
veivanua sogo me vaka na rukunivale, 
valenisili, valenikuro, dokanivale se na qarati. 

E RAWA NI KASERE  SE KABASU KA VAKACACANI NA 
DRAUDRAU KEVAKA E TAKAVA NA TUTUBU.

ME VAKACAGINA VAKAWASOMA NA MASI ME KUA NI TAKAVI 
TUTUBUA KEI NA KENA KADRESU.

bau rua toka na macawa. Qo e vakamatea 
na tutubu.Ni sa vue mai na katoniwaililiwa, 
tevuka e lomanivale sa samaki oti. Oti taura 
e dua na barasi ni boroboro malumu kei na 
vacuum cleaner mo karitaka vakamalua, 
dusia na vacuum ina tikina e karitaki ia mo 
qarauna me kua ni veitaratara kei na masi.

Na we ni tutubu ena sega ni taqusi tani 
taucoko ia ena tarova na kena tete ni sa 
cavuraki na wakana. Me vakacagina na masi ni 
qusiraki oti ka mo maroroya ena dua na vanua 
mamaca vinaka cake mai na vanua a maroroi 
taumada kina nibera ni tauvi tutubu, Mo taleva 
vakawasoma na masi era a tauvi tutubu oti. 
Ena vinaka mera talevi na vei 3 – 6 na vula ka 
vakadadamuria na veituvatuva e cake.

Qaqarauni nio qusia na tutubu. Me tadolva na 
cagi na vanua ni cakacaka, mo vakamatavulo, 
qaniliga kei na matailoilo me kua nio ceguva na 
kena cawā. E rawa ni vakavu tauvimate bibi

Ni tauvi suasua
E taqusi totolo na draudrau kei na kesa ena 
masi baleta sara ga ni masi. Ni tasova e dua 
na ka ena masi, ena laurai na drodro ni kesa 
ka rawa ni dada se veisivi tale ga kina. Na 
veika suasua era dau vakamāwe nira tauva 
edua na vatavata ni ukuuku.Me kua ni weletaki 
vakadede na veitikina suasua e kabita na masi 
baleta ena vakavuna na tutubu. Mo yadra 
vakawasoma na tikina qo.

•	� Taurivaka na isulu savasava (me vaka na 
tawelu ni qua veleti, tawelu pepa se siti), 
vatabatabaka na vanua e tauvi suasua ina 
masi. Kua ni qusiraka de na tataqusiqusi 
na boro. Vuki veisautaka tiko na kena 
ivakamamaca me yacova ni sa via mamaca 
mai.

•	� Mo veitaqavitaka na isulu mamaca ena 
matana kei na dakuna ka me tabikai me 
yacova ni sa mamaca vinaka na masi. Yadra 
toka me liwava na cagi ena irinicagi se 
ivakamatenicagi ke rawa. Tawana vinaka tale 
na masi ni sa mamaca vinaka. Vakadeitaka 
rawa ni sa mamaca vinaka nibera nio tawana 
me kua ni tauvi tutubu.

Manumanu qasi lalai
Era dau namunamuta na masi kei na kena yabia 
na manumanu qasi lalai. Dau gōgō se mamare 
na masi ni balavu nodra namunamuta na 
manumanu qasi lalai.

•	� Vuki taleva na masi ena vei 3 – 6 na 
vula me laurai na veitikina e lamu kei na 
denimanumanu (era vaka na kanukanu lalai 
tikitiki ni kau vuca). Ke sa mani laurai. Mo 
kere ivakasala vei dua na Conservator. Kevaka 
e tiko edua na katoniwaililiwa, e rawa nio 
cakava na veika sa vakamacalataki oti. Ni sa 
vue ga mai, muria na ituvatuva vata ga koya 
vakayagataki kina vacuum me domici tani mai 
na masi na manumanu era sa vakamatei kei na 
dedra.

Na veiyaya aside
Na cawā aside era sa kunei ena so na kato. 
Na kateni kei na kau era sega ni gumatua ena 
mamaroroi vakamatau baleta na aside e koto 
kina e malumu ka rawarawa na kena tasere 

totolo. E gumatua sara na vakarautaki ni kato 
vivinaka me maroroi vakabalavu kina na nomu 
masi.

•	� Na mamaroi e sega ni yalani ga ina kena 
mataqali dina, era gumatua tale ga na veiyaya 
tu vakarawarawa e vale me vaka siti dina se 
polyester, na paipo pvc e rawa ni maroroya 
vakabalavu na masi. Raica na tikina baleta 
na ‘iDusidusi eso ni maroroi iyaya’ mo 
vakararamataki kina.

Na ikuri ni itukutuku me baleta na iboro kei  
na kesa eso
E tiko na kesa kei na iboro ni masi era vaka 
aside ka na taura edua na gauna nodra sereka 
vakamalua na masi. Veitaratara kei dua na 
Conservator kevaka sa qaqara se lamu na vanua 
e robota na boro.

NA DUKA SE MAWE NI TUTUBU ENA MASI E DAU TU DEDE, 
IA NA CAVURAKILAIVI NIWAKANA ENA VAKALAILAITAKA 
NA KENA RAWA NI TUBU TALE.

NA TASOVA  (LIQUID SPILLAGE) SE TEREGA 
NA WAI NA MASI, ENA VAKACACANA MASI, ME 
VAKAVUNA ME VUCA SE KASERE SARA.

ENA GŌGŌ TALE GA NA MASI MAI NA NODRA KAKANA KINA  
NA QASIVI KEI NA MANUMANU LALAI ESO.

Maroroi 
vakagumatua ni 
nomu masi

Ni toso tiko na gauna, dau lai mamare 
mai na masi. O koya me vavani vinaka 
ga. Na taunamu era na veilobiyaki 
ka na oka kina eso na ivakarau 
vakavanua.
Nanuma tiko ni rawa ni kakaca na 
isema ni masi kevaka e cereki mai na 
kena isema.E gumatua cake me vivi 
na taunamu se masi lelevu me kua 
ni vadu na kedra isema. Ni vaqo ena 
malumu tikoga ka dede na kena bula 
na masi ka rawarawa tale ga na keda 
dedeki.

Na ivakasala ni kena vivigi me maroroi
•	� Digia edua na tolo ni paipo e balavu vakalailai 

mai na masi ka me via 100mm na kena raba.

•	� Ubia na mua ruarua ni paipo ena palasitika 
(PE) ka sosomaka na kena vovo ena muana 
ruarua.

•	� Ologa tale na paipo ena dua na isulu sava, 
ka sosomaka tale na kena vovo ena muana 
ruarua.

•	� Vukica e loma na matanimasi qai solega ena 
tissue paper galala mai na aside se isulu sava.

•	� Ni vivi oti, vakacuruma vakamalua ena paipo 
me kua ni sasanukinuki.

•	� Ologa tale na masi ena dua tale na isulu sava 
ka vakavesuka ena levu na tikina ena tikinisulu.

Na ivakasala eso baleta na kena maroroi
Na masi lalai era rawa ni maroroi ena kato se 
bola era galala mai na aside. E rawa ni taurivaki 
na tissue koya galala mai na aside se siti 
savasava veitaqavi kina na masi kevaka e vica 
toka mera maroroi.

NI SA VIVIGIOTI NA MASI VAKAVINAKA, ME QAI UBI 
VAKAVINAKA TALE ENA DUA NA TIKI NI SULU SAVASAVA, 
OTI QAI VESU ENA IULU REVENI NA PAIPO KEI NA MASI 
SA UBI OTI. NA REVENI ME VESU DUA E LOMADONU, KA 
RAU YADUA NA SAU / TINI NI TOLO NI PAIPO KA ME KUA 
NI TASERE.

VIVIGA NA MASI ENA TOLO NI PAIPO ME VEIRAURAU ME 
KUA NI DRAKUSISE KALOBI NA MASI.

VAKARAUTAKA EDUA NA TOLO NI PAIPO BALAVU, UBIA 
ENA DUA NA TIKI NI PALASITIKA MAKARE / MATATA 
(CLEAR POLYTHENE) QAI VAKACIQIRA NA VO NI 
PALASITIKA ENA MUA RUARUA NI PAIPO.

Na isulunimeke era rawa ni tawani talega 
vakamatau ena kateni e galala mai na aside. 
Lukulukuta ka sosomaka na tissue galala mai 
na aside maliwana na veikidi kei na isema me 
maroroya na kena irairai.

iDusidusi eso ni mamaroi
•	� Me kateni galala mai na aside – ke tiko ga 

na kateni aside, conaka rawa na lomana ena 
tissue e galala mai na aside se isulu sava 
ka mo raica me kua ni veitaratara na masi 
kei na kateni. Me sava se vakaisosomitaki 
vakawasoma na isulu sava se gauna e veisau 
na rokana me kua ni tete na aside.

•	� Na tissue e galala mai na aside – me veitaqavi 
kei na veitiki ni masi. Kua ni taurivaka na 
tissue ni veisiga baleta e totolo na kena 
curumi aside.

•	� Na paipo kateni e galala mai na aside se 
paipo ni pvc – me 100 – 150mm na kena raba. 
Na paipo kateni era dau tu ena veisitoa ni 
volitaki ibenivlagi e rawa ni taurivaki ia me 
ologi vakavica vata ena palasitika se foil. Ena 
tarova na veitaqavi qo na dewa ni aside na 
gauna e sa maroroi kina.

•	� Na siti vulavula se calico – me bau sava toka 
vakarua nibera ni taurivaki, matai me sava ena 
sovu, ikarua me sa wai katakata vakadodonu. 
E takali mai kina na ivovo ni wainimate ka rau 
buli vata mai.

ME KUA NI TAURIVAKI NA PEPA VAKAASIDETAKI TU 
BALETA ENA KURIA NA KENA CA.

E DAU VINAKA ME VAKAYAGATAKI NA PEPA E GALALA 
MAI NA ASIDE (ACID FREE PAPER). ME VAVANI  VEITAQAVI  
KEI NA TIKI/YATU NI MASI ENA LOMA NI KATENI. OQO ENA 
MAROROYAVAKAVINAKA  VAKADEDE TALEGA.

Na iwalewale ni kena vivigi:
•	� Na kena duru me kau, tolo ni paipo se kateni  

me via 60mm na kena raba.

•	� Sosomaka na tikitiki ni sulu ena loma ni duru.

•	� Viviga na duru ena masi se paipo sa sosomaki  
oti ka semata ena idi ni lalaga me savu sobu tu.

•	� Veisautaka na ililili ni taunamu ni oti e vica na 
vula.

Na iwalewale ni kena qamu
•	� Me rua na tikini kauvaro me rau qamu vata ena 

tutu e cake ni masi.

•	� E rawa ni iqamu na bulldog clips se bolt 
(qarauna ga me kua ni basuka na masi na bolt)

•	� Rawa ni vaka ibika na iqamu me kuria na  
mororoi ni masi.

•	� Ia ke balavu na biri ni masi ena iwalewale qo,  
ena lakolako na lai gōgō mai na tutuna e cake. 
Vuki taleva wasoma na masi se taunamu me 
yadravi ke kadresu se kasere na tutuna e qamu.

•	� Na veicalati na iwalewale qo kevaka e sa kidi  
na tutu ni masi me davo kina na kena iqamu.

Na taurivaki ni makeneta
•	� E kunekune yaloka ni dilio na makeneta kaukaua 

koya rawa ni taura vakabalavu na bi ni masi. Era 
duidui na kedra ivakarau kei na kedra igu. Dau 
kunei vakalevu ena veivale ni yau maroroi na 
iwalewale qo.

•	� Me veisa kei na makeneta na vava kaukamea se 
na tikitikini kaukamea era sa vakoti tu e lalaga. 
Ena vakatau ina raba ni masi na makeneta, 
me rauta na vei 20 – 25cm ena tutuna e cake. 
Na balavu ga ni masi na levu ni makeneta na 
gadrevi kina.

Vakaraitaki 
vakamatau ni 
nomu masi

Na taunamu kei na masi era se tu 
vinaka tu era rawa ni biri se vakaliliga 
ia me tabei toka na tutuna. Qo e vica 
na sala e rawa ni caka kina.

VAKARAUTAKA E RUA NA TIKI NI KAU RARABA, ME RAU 
QAMUTI VATA TU ME RAWANI VAKABI  KINA EDUA NA 
YASA NI TIKI NI MASI.

VAKALILIGA NA MASI ENA TOLO NI PAIPO KA SA VAKOTI 
TU ENA LALAGA.

SOSOMAKA ESO NA VAUVAU SE SO NA NA KA ENA 
LOMA NI TOLO NI PAIPO, UBI OTI TU ENA PALISTIKA 
MAKARE KEI NA TIKI NI SULU SAVASAVA.

•	� Vakabira tale edua na tikinipepa, isulu se masi 
ena makeneta kei na lalaga. Qo ena taura 
dei na masi ka na tarova na veveka kei na 
sasanukinuki.

•	� E rawa nio vunia na makeneta ena tikini masi 
se pepa me rakorako na kena irairai. E rawa 
nio veisataka na roka kei na iborowai.

Veika me yadravi baleta na dumu taunamu
•	� Kua ni vakayagataka na pini, ivako kei na 

pini tale eso ni na vakamavoataka na tutu ni 
masi. Na iqamu kaukaumea talega era rawa ni 
veveka ka rawa ni vakaleqa na masi.

•	� Na pate blu-tack kei na tepi kabi yasana 
ruarua kei na veidrega eso era gōgō ni rawa ni 
kabasu na masi se siyawa ni toso na gauna.

•	� E sega ni veiraurau tale ga me culai vata na 
velcro e daku ni masi baleta na we ni cula ena 
lai kabasu kina na masi ni toso na gauna.

•	� Ni qamuti ena tadrua ni iloilo se lalaga 
palasitika kuria na sasanukinuki kei na taka 
totolo ni tutubu baleta na cawā dau tao 
tadrua ni iloilo.

Biriki ni nomu taunamu
Na masi lalai e rawarawa na kena biri . E gumatua 
cake ni biri baleta e maroroya mai na duka, 
manumanu qasi kei na rarama.

E rawa nio kere veivuke vei dua na dau ni 
vakabiri iyaya mo taurivaka na kena e donu ka 
matau ke o nanuma me biri vakamatau. Ena via 
sau levu cake ia ena maroroi vinaka na taunamu. 
Taro ivakassala vei kena dau ena veikalawa me 
baleta na biriki ni masi. Kua ni vakabira kina na 
tepi se me biri wale tu ena dua na vava – baleta 
ena vakacacana vakadua na masi na dede ga 
ni kena biri. Kerei kena dau me taurivaki na tepi 
kabi e yasana ruarua kei na pepa me taura na 
tutuna ruarua. Keo nanuma mo qarava duadua 
ga na kena biri, taro mada vei ira na dau ni pepa 
se isulu mera vakasala yani.

Na yadravi ni kena dumu
Me taviraki vakawasoma na masi sa dumuki. E 
gumatua kevaka me tevu vinaka. Oti me tevu 
e delana na lawalawa nailoni ka dodoka kina 
vacuum ena kena tagede malumu duadua. Qori 
me kua ni kadresu se ca kina na masi.

ENA GAUNA NI VAKARAITAKI CAKACAKA NI LIGA, NI SA 
LILI TU E LALAGA NA MASI, MO UBIA NA VANUA E LAURAI 
TIKO MAI KINA NA MAKENETA ENA PEPA SE MASI KA ME 
VUNIA NA MAKENETA.

ENA VINAKATI EDUA NA TIKI NI KAUKAMEA SE SUKURU 
ME NA KABI VATA KEI NA MAKENETA ENA LALAGA. OQO 
MENA TAURA NA BIBI NI MASI ENA GAUNA SA VAKALILIGI 
KINA.

Kua ni saga mo botana na nomu iyau eso kevaka 
era sa tekivu ca mai. E rawa ni vakabalavutaki na 
kena maroroi e ligadra na kena dau. Mo vaqarā 
edua na kena dau o volekata, e Niusiladi era 
rawa ni qarai mai na tabana ni Conservators of 
Cultural Materials ena itui ni veilawa na www.
nzccm.org.nz

Na idusidusi veivuvuke qo a mai rawa ena 
veitokoni ni Tennyson Trust kei na entre for 
Pacifi c Languages. Sa ka levu na vakavinavinaka 
vei Ebonie Fifi ta-Laufi litoga Maka, Caroline Scott 
Fanamanu, Fotusamoa Jody Jackson, Emily 
Parr, Cora-Allan kei Doron Semu ena nodratou 
yalosavu.

Qarai mai ni veiyaya gumatua mera 
imamaroroi
Vuqa na kena iyaya sa rawa ni laurai waqailiva 
ena mona livaliva se na veisitoa lelevu eso 
ni iyaya kei na isulu. Na paipo babalavu era 
rawa ni raici mai na sitoa ni ibe vavalagi se 
isulu ka sega ni saumi. Era vakarautaka e Niu 
Siladi na veikabani qo na veiyaya veiganiti ka 
veiraurau.

Magnets NZ
Website — www.magnets.co.nz 
Email — info@magnets.co.nz 
Phone — 09 414 5606

Conservation supplies Ltd
Website — www.conservationsupplies.co.nz
Email — info@conservationsupplies.co.nz
Phone — 06 211 3991

Port Nicholson Packaging Ltd
Website — www.pnp.co.nz
Email — sales@pnp.co.nz
Phone — 04 568 5018

Triptych Conservation
Website — www.triptych.co.nz
Email — info@triptych.co.nz
Phone — 06 378 6616

Na qarai ni veivuke vei ira na kenadau
Mo veitaratara kei iratou na Auckland 
Museum se National Servies Te Papa keo 
vaqara ivakasala me baleta na maroroi ni 
nomu masi kei na veiyau makawa tale.

For a full list of online resources, 
visit Auckland Museum’s website:
aucklandmuseum.com/collectioncare

